
ABSTRAK

Tujuan kajian ini adalah untuk melihat tahap kemahiran teknologi komputer dan
tahap pengintegrasian teknologi komputer dalam kalangan guru Sains di sekolah
menengah di daerah Tamparuli. Seramai 60 responden daripada 4 buah
sekolah menengah di daerah Tamparuli telah mengambil bahagian dalam kajian
ini. Kaedah kajian adalah tinjauan dengan menggunakan borang soai selidik.
Penganalisisan data dilakukan dengan menggunakan statistik deskriptif dan
inferensi seperti mencan kekerapan, peratusan, min, ujian ANOVA Satu-Hala,
Pearson. ANOVA Satu-Hala digunakan untuk mencarsi perbezaan min tahap
kemahiran teknologi komputer dengan tahap pengintegrasian teknologi komputer
berdasarkan pengalaman mengajar guru. Pekali Pearson digunakan untuk
mencari hubungan tahap kemahiran teknologi komputer dengan tahap
pengintegrasian teknologi komputer. Dapatan kajian menunjukkan tahap
kemahiran teknologi komputer guru bagi MSWord, database, multimedia,
perhubungan berada pada tahap sederhana tinggi. Manakala tahap kemahiran
bagi hamparan data dan MSPower Point berada pada tahap tingqgi, tetapi bagi
tahap kemahiran dalam penyelesaian masalah berada pada tahap rendah.
Dapatan kajian bagi tahap pengintegrasian teknologi komputer responden dalam
MSWord berada pada tahap tinggi. Manakala bagi tahap pengintegrasian dalam
data berada pada tahap sederhana. Namun, tahap pengintegrasian dalam
multimedia, perhubungan dan penyelesaian masalah adalah pada tahap yang
rendah. Ujian ANOVA menunjukkan terdapat perbezaan yang signifikan antara
tahap kemahiran teknologi komputer dalam hamparan data
[F(2,57)=11.637** k<0.01], database [F(2,57)=4.775*k<0.05], MSPower Point
[F(2,57)=8.479* k<0.01], multimedia [F(2,57)=5.497**,k<0.01], perhubungan
[F(2,57)=6.025"* k<0.01] dan penyelesaian masalah [F(2,567)=17.194** k<0.01]
tetapi tidak terdapat perbezaan yang signifikan antara tahap kemahiran dalam
MSWord berdasarkan pengalaman mengajar. Dapatan kajian menunjukkan
terdapat perbezaan yang signifikan antara tahap pengintegrasian teknologi
komputer dalam data [F(2,57)=7.027**,k<0.01] berdasarkan pengalaman
mengajar, tetapi tidak terdapat perbezaan yang signifikan antara tahap
pengintegrasian teknologi komputer dalam MSWord, multimedia, perhubungan
dan penyelesaian masalah dengan pengalaman mengajar. Ujian korelasi
Pearson menunjukkan terdapat hubungan yang positif sederhana bagi tahap
kemahiran dengan tahap pengintegrasian teknologi komputer dalam data
(r=0.485** k<0.01), multimedia (r=0.413**,k<0.01), perhubungan
(r=0.452** k<0.01) dan penyelesaian masalah (r=0.450** k<0.01). Tetapi wujud
hubungan positif yang lemah bagi tahap kemahiran dengan tahap
pengintegrasian teknologi komputer dalam MSWord (r=0.275*,k<0.05). Pengkaji
mencadangkan supaya suatu piawaian terhadap tahap kemahiran teknologi
komputer yang boleh diguna pakai oleh guru-guru di Malaysia untuk membantu
guru-guru membuat semakan kemahiran teknologi komputer kendiri. Sebagai
contoh piawaian teknologi oleh International Society For Technology Education
boleh dirujuk tetapi hendaklah diubah suai mengikut acuan di Malaysia.
Dicadangkan juga semua bilik darfjah hendaklah mesra teknologi bagi
memudahkan para guru mengintegrasikan teknologi komputer dalam pengajaran
dan pembelajaran. Sekaligus dapat meningkatkan tahap pengintegrasian
teknologi komputer dalam pengajaran dan pembelajaran.

ABSTRACT

THE LEVEL OF COMPETENCY AND INTEGRATION OF COMPUTER
TECHNOLOGY AMONG THE SCIENCE TEACHERS IN SECONDARY
SCHOOL IN TAMPARUL! DISTRICT

The aim of this study is to determine the level of competency in computer
technology and its level of integration among the secondary school Science
teachers in the district of Tamparuli. This study involved 60 respondents from 4
secondary schools. Survey methodology was used by distributing questionaire.
For the purpose of analyzing data, descriptive and inferential statistics were used
such as percentages, frequency, mean, One-Way ANOVA and Pearson. One-
Way ANOVA was used to determine the signifticant differences between the level
of competency in computer technology and integration of computer technalogy
according to their teaching experniences. Pearson test was appiied to determine
the relationship between the competency and the integration of compuier
technology. Study shows that the competency level of teachers in MSWord,
database, multimedia and communication is moderate high. Whereas the
competency of dataspread and MS Power Point is on a high level. But the
competency of problem solving is on the lower level. The finding shows that the
integration of computer technology in MSWord is on the high level. The
integration in data is on moderate level. However, the integration in multimedia,
communication and problem solving is on the lower level. One-Way ANOVA test
shows that there are significant differences between competency computer
technology in dataspread [F(2,57)=11.637**,p<0.01], database
[F(2,57)=4.775%p<0.05],, MS Power Point [F(2,57)=8.479**p<0.01], multimedia
[F(2,57)=5.497**,p<0.01], communication [F(2,57)=6.025** p<0.01], and problem
solving [F(2,567)=17.194**p<0.01] but there is no significant differences of
competency in MSWord according to teaching experiences. The finding shows
that there is significant differences between the level of computer technology
integration in data [F(2,57)=7.027**,p<0.01] according to teaching experience but
there is no significant between level of computer technology integration and
problem solving with teaching expefience. Pearson test shows that there is
moderate positive relationship between level of competency and level of
computer technology integration in data (r=0.485"%,p<0.01), multimedia
(r=0.413**,p<0.01), communication (r=0.452**,p<0.01) and problem solving
(r=0.450**,p<0.01). There is also very low positive relationship between level of
competency and integration of computer technology in MSWord
(r=0.275%p<0.05). The researcher proposes a standardized competency in
computer technology which can be used by the teachers to check self
competency in computer technology. Education can be used as a reference but
should be adapted to Malaysia standard. It is also proposed that all classrooms
should be technology-friendly to enable the integration of computer technology
during teaching and learning processes, thus upgrading one'’s level of integration
competency.

BAB 1

PENDAHULUAN

1.1. Pengenalan
Perkembangan teknologi maklumat dalam alaf ini, terutama penggunaan komputer
dalam dunia pendidikan boleh dikatakan amat penting. Terdapat pelbagai aspek
penggunaan komputer dalam bidang pendidikan seperti pengurusan dan
pentadbiran, kurikulum dan juga proses pengajaran dan pembelfajaran. Darnpada
aspek pengajaran dan pembelajaran, komputer digunakan sebagai ‘tutor’, ‘alat’ atau
sebagai ‘subjek’. Komputer merupakan ‘tutor’ bersifat ‘bijak’, mengambil peranan
guru dengan menyampaikan kandungan, membuat penilaian dan kemudian
menganalisis penilaian yang dilaksanakan. Matlamat utama penggunaan komputer
sebagai ‘alat’ adalah untuk menggalakkan pemikiran aras tinggi, penyelesaian
masalah, dan pengajaran secara kolaboratif (White, Ringstaff dan Kelly, 2002).

Analisis Sharp pada tahun 1999 menunjukkan perisian jenis latih tubi amat
popular pada tahun 1970-an. Beliau mendapati 75 peratus pensian yang
dibangunkan di Amerika Syarikat dalam tempoh tersebut adalah perisian jenis latih
tubi. Keadaan ini adalah disebabkan kerana perisian jenis latih tubi mengizinkan
pelajar mempelajari fakta, perkaitan, masalah dan kosa kata untuk diingat (Bitter dan
Pierson, 1999). Menurut Bitter dan Pierson, perisian latih tubi menyediakan suasana
‘stimulus-response’ yang diperlukan untuk mengingati fakta.

Peredaran masa telah menunjukkan perubahan daripada segi cara komputer
digunakan dalam pengajaran dan pembelajaran. Kajian Mitra, (1998) menunjukkan

terdapat anjakan dalam cara bagaimana komputer digunakan dalam pendidikan.



Ferguson, (1992) menyatakan anjakan paradigma seperti perubahan dasipada
penglibatan pelajar secara pasif kepada penglibatan pelajar secara aktif di hadapan
komputer, menjadikan komputer sebagai suatu ‘alat kognitif pengujuran minda’.
Jonassen, (2000) telah menunjukkan bahawa apabila pelajar menggunakan
komputer sebagai ‘alat’, aktiviti sesumpama ini menggalakkan penggunaan pemikiran
aras tinggi, di samping itu cara pelajar belajar juga turut berubah.

Kurikulum sekolah dan maktab perguruan sememangnya menuntut kepentingan
penguasaan pengetahuan dan kemahiran literasi Teknologi Maklumat dan
Komunikasi (TMK) dalam kalangan warga mereka. Aplikasi Perdana Sekolah
Bestari telah menggariskan konsep pembelajaran secara self-paced, self-accessed
dan self-directed yang jelas memberikan cabaran guru untuk mengatur strategi
pengajaran dan pembelajaran yang lebih bersifat dinamik dan kolaboratif. Senano
makmal komputer dan peralatan sokongan pembelajaran seperti komputer, projektor
muitimedia dan perisian kursus pendidikan bagi melaksanakan dasar baru
Kementerian Pelajaran iaitu pengajaran dan pembelajaran Sains dan Matematik
dalam Bahasa Inggeris (PPSMI) menambahkan lagi cabaran dalam bidang
perguruan.

Untuk itu, satu Program Bimbingan Profesional Perguruan dalam Teknologi
Maklumat dan Komunikasi atau singkatannya BPPT merupakan satu inisiaif smart
partnership Kementerian Pelajaran Malaysia (KPM) bersama Prestariang
Technology Sdn. Bhd. bagi meningkatkan mutu pendidikan kebangsaan dalam
ledakan teknologi maklumat yang begitu pantas dan kian mencabar. Program ini
dilihat sebagai melengkapi keperluan latihan perguruan dalam Teknologi Maklumat
dan Komunikasi (TMK) dan pembangunan profesionalisme guru yang sedia ada
kerana dapat membekalkan guru-guru dengan pengetahuan, kemahiran dan

kefahaman untuk membuat keputusan yang tepat ‘Bila, Bila Tidak dan Bagaimana'



untuk mengintegrasikan TMK secara efektif. Guru Maiaysia seharusnya berdiri
sama ftinggi dan duduk sama rendah sebagai “world class teachers”™ dalam

menangani isu-isu dalam proses pengajaran dan pembelajaran.

1.2. Penyataan Masalah

Pada era teknologi masa kini, kemahiran para guru terhadap penggunaan teknologi
komputer amat diperlukan dalam dunia pendidikan. KPM juga telah
memperkenalkan pelbagai program untuk meningkatkan penggunaan teknologi
komputer dalam kalangan guru-guru dan pelajar-pelajar. Antaranya ialah program
Pengajaran dan Pembelajaran Sains dan Matematik dalam Bahasa Inggens (PPSMI)
yang lebih berupa Pembelajaran Berbantukan Komputer (PBK).

Oleh itu, guru yang terlibat datam PPSMI telah dibekalkan dengan peralatan
Teknologi Maklumat dan Komunikasi (TMK) seperti sebuah laptop dan sebuah
projektor LCD, yang bemilai RM 17000 (Utusan Online, 2002). Manakala sekolah di
seluruh negara kini mempunyai makmal komputer. Di samping itu, guru-guru yang
terlibat dalam PPSMI ini juga diber kursus tentang penggunaan PBK serta cara
pemasangan peralatan tersebut.

Dengan adanya teknologi komputer di sekolah, guru Sains seharusnya
memanfaatkan kemudahan ini agar pengajaran Sains lebih menarik, mencabar dan
berupaya menjana dan menggalakkan aktiviti berfikir dan penyelesaian masalah.
Nilai komputer sebagai alat pendidikan tidak boleh dipertikaikan lagi kerana bagi
pelajar yang mempelajari Sains, komputer boleh memainkan peranan yang
menggalakkan pembangunan Sains ialah: (i) dalam membantu pelajar belajar Sains
dan (ii) dalam membantu pelajar berfikir dan bertindak seperti Saintis (Parkinson,

1998).



Jika Jamaludin, Muhammad dan Abdul Rashud, (2000) mendapati ramai guru di
Malaysia tidak mahir komputer, hakikatnya bahawa guru-guru telah dilatih dengan
kemahiran Teknologi Maklumat dan Komunikasi (TMK) dan guru tersebut didapati
kurang yakin dan kurang mahir melaksanakan pedagogi berteknologi (KPM, 2002),
bukanlah suatu perkara yang sedap didengar. Tambahan pula (KPM, 2002) ada
menyatakan bahawa guru masih kurang mahir tentang reka bentuk pengajaran,
kemahiran memilih, menilai dan menggunakan pernsian khusus berasaskan
keperluan pelajar. Hasil kajian oleh Abdul Razat et al., (2000) di sekolah menengah
di Kedah juga mendapati bahawa tahap kemahiran penggunaan pensian komputer
seperti grafik dalam kalangan pendidik adalah berada pada tahap yang sederhana
mahir dan kurang mahir dalam mengendalikan perisian pemprosesan perkataan,
lembaran elektronik dan pangkalan data.

Menurut kajian Hasnah, Baharuddin dan Zaidatul, (2005) tentang kemahiran
TMK guru, hasil daripada temu bual dan pemerhatian didapati guru-guru mempunyai
kemahiran yang agak lemah, terutama dalam aspek pemasangan peralatan dan se¢
up jika menghadapi masalah. Mereka merasakan tugas memasang peralatan
teknologi komputer ini membebankan dan membuang masa mereka dalam
memulakan proses pengajaran mereka. Ini merupakan salah satu faktor mereka
tidak bemminat untuk mengintegrasikan teknologi komputer dalam pengajaran
mereka. Begitu juga kajian yang dibuat oleh Mohammed Hasron (2005), mendapati
guru-guru  mempunyai tahap kemahiran dan tahap pengintegrasian teknologi
komputer yang rendah.

Masih ramai guru Sains menggunakan kaedah tradisi dalam pengajaran dan
pembelajaran Sains. Hal ini dapat dibuktikan melalui kajian Tan, (1999) yang
mendapati cara penyampaian pengajaran Sains lebih kepada kapur dan papan

hitam dan sebelum itu (Lee, 1999) menunjukkan bahawa 76.2 peratus aktiviti amalan



dilakukan dengan cara demostrasi. Kajian Mat Tah, (1988) pula menunjukkan
pengajaran guru hanyalah menyuap pelajar dengan fakta sahaja dan kajian
Bahagian Penyelidikan dan Perancangan Pendidikan tentang cara guru mengajar
Sains di sekolah-sekolah menunjukkan pemerhatian yang serupa (Sharifah
Maimunah dan Lewin, 1993).

Kajian-kajian pengkaji tempatan terhadap komputer dalam pengajaran dan
pembelajaran (P&P) seperti yang dilakukan oleh (Wan Hanizah, 1994); (Zulkifli &
Raja Maznah, 1994); (Ng, 1999); (Suhaili, 1999); (Noran Fauziah & Chew, 1999) dan
(Wan Azlinda & Nor Hashimah, 2002) lebih berfokus kepada persepsi atau sikap
sama ada oleh pelajar atau guru terhadap komputer. Aspek integrasi ini harus
dianggap penting kerana (Williams dan Tucker, 2001) telah menunjukkan bahawa
guru yang mengintegrasikan teknologi komputer dalam pengajaran mereka
mempunyai peranan yang penting untuk dimainkan pada semua peringkat proses
pembelajaran, sebelum pelajaran bermula dan ketika pengajaran dijalankan dan
selepas pengajaran dilaksanakan.

Sebelum teknologi komputer boleh diintegrasikan dalam pengajaran dan
pembelajaran, beberapa syarat perlu dipenuhiiaitu:

(a) Guru mesti ada pengetahuan tentang teknologi komputer,

(b) Guru mesti mahir dalam penggunaan komputer dari segi hardware (komputer
dan peralatan),

(c) Guru mesti mahir dalam penggunaan komputer dari segi perisian utiliti (software)
yang sesuai untuk mata pelajaran yang diajar khususnya Sains,

(d) Persekitaran kemudahan komputer (hardware dan software), makmal komputer
yang dilengkapi dengan laptop atau komputer, media pameran seperti monitor,

projektor LCD dan skrin,



(e) Guru yang bersikap positif terhadap integrasi komputer dalam pengajaran Sains
dan ingin mengajar menggunakan teknologi komputer.

Namun, kajian yang telah dibuat oleh Alexius (2004) terhadap guru Sains di
daerah Papar, Sabah berkaitan hubungan tahap kemahiran komputer dan sikap
penggunaan komputer dalam pengajaran dan pembelajaran Sains, didapati tahap
kemahiran komputer guru-guru Sains adalah sederhana, manakala mempunyai
sikap positif yang tinggi terhadap penggunaan komputer dailam pengajaran di bilik
darjah.

Oleh itu, pengintegrasian Teknologi Maklumat dan Komunikasi (TMK) daiam
kurikulum sebenarnya banyak bergantung kepada keupayaan dan kemahiran guru
memanfaatkan kemudahan TMK sebagai alat untuk memproses dan mengakses
maklumat serta menjadikan pengajaran dan pembelajaran di dalam kelas lebih
menarik dan efisen.

Sekiranya budaya mengintegrasikan TMK ini dapat dipupuk dalam setiap
perancangan akademik sekolah, maka budaya tersebut akan memben pengalaman
pembelajaran baru sekaligus menganjak paradigma pengajaran dan pembelajaran di
dalam kelas.

Persoalannya, apakah tahap kemahiran dan tahap pengintegrasian teknologi
komputer dalam kalangan guru-guru Sains? Adakah guru-guru Sains
mengintegrasikan teknologi komputer dalam pengajaran mereka? Pengkaji juga
ingin melihat adakah terdapat hubungan tahap kemahiran dan tahap
pengintegrasian teknologi komputer? Tumpuan kajian juga ingin melihat adakah
terdapat hubungan yang signifikan antara pemboleh ubah seperti pengalaman

dengan tahap pengintegrasian teknologi komputer?



1.3. Objektif Kajian

Kajian ini mempunyai beberapa objektif untuk melihat secara lebih khusus tentang:

1.3.1 Mengenai pasti tahap kemahiran teknologi komputer dan tahap
pengintegrasian teknologi komputer dalam kalangan guru Sains di sekolah
menengah di daerah Tamparuli.

1.3.2 Mengenai pasti perbezaan tahap kemahiran teknologi komputer dan tahap
pengintegrasian teknoiogi komputer berdasarkan pengataman mengajar
dalam kalangan guru Sains di sekolah menengah di daerah Tamparuli.

1.3.3 Mengenal pasti hubungan antara tahap kemahiran teknologi komputer dengan
tahap pengintegrasian teknologi komputer dalam pengajaran dan
pembelajaran dalam kalangan guru Sains di sekolah menengah di daerah

Tamparuli.

1.4. Soalan Kajian

Kajian ini bertujuan untuk menjawab soalan berikut:

1.4.1 Apakah tahap kemahiran teknologi komputer dan tahap pengintegrasian
teknologi komputer dalam kalangan guru Sains di sekolah menengah di
daerah Tamparuli?

1.4.2 Adakah terdapat perbezaan tahap kemahiran teknologi komputer dan tahap
pengintegrasian teknologi komputer berdasarkan pengalaman mengajar dalam

kalangan guru Sains di sekolah menengah di daerah Tamparuli?

1.4.3 Adakah terdapat hubungan antara tahap kemahiran teknologi komputer
dengan tahap pengintegrasian teknologi komputer dalam pengajaran dan
pembelajaran dalam kalangan guru Sains di sekolah menengah di daerah

Tamparuli?





